BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj; 06 0 K 000976 08 K

Novi Travnik, 23.04.2009.godine

Nakon vijećanja i glasanja vijeće je donijelo, a predsjednik vijeća u prisustvu  branioca optuženog Agić Seada advokata iz Travnika, oštećenih i punomoćnika oštećene Vučić Marije, dana 23.04.2009.godine javno objavio slijedeću

U IME FEDERACIJE BOSNE I HERCEGOVINE !

P R E S U D U

Optuženi:



Tuka Ivica, sa ostalim podacima kao u spisu

K R I V   J E

Što je:



 Dana 05.09.2008.godine oko 24,00 sati u Kiseljaku u ugostiteljskom objektu „Miami“ vlasništvo Zdravka Mihaljevića u ul. Zenička cesta bb, odbijajući od sebe istodobni protupravni napad oštećenog Vučić Gorana koji je zamahnuo rukom da ga udari, prekoračio granice prijekopotrebne odbrane tako što je iza pojasa izvadio pištolj marke CZ serijskog broja K-342784 cal 7,65 mm, te istim zamahnuo u pravcu glave Gorana Vučića i bočnim dijelom pištolja istog udario u predio lijeve sljepoočice pri čemu je optuženi bio svjestan da zbog takvog njegovog činjenja može nastupiti zabranjena posljedica u vidu teške tjelesne povrede opasne po život oštećenog, ali je pristao na njezino nastupanje, pa je na taj način oštećenom Vučić Goranu  nanio tešku i po život opasnu povredu u vidu prijeloma ljuske lijeve sljepoočne kosti sa poprečnim prijelomom unutarnje ploče kostiju krova lobanje i razderine sa nagnječinom u području lijevog sljepoočnog tjemenog predjela glave, te slijedom toga  obiman izljev  krvi iznad tvrde moždane ovojnice usljed kojih ozljeda je oštećeni Goran Vučić dana 06.09.2008.godine preminuo,
Čime je počinio krivično djelo teške tjelesne ozljede iz člana 172. stav 3. u vezi stava 5. istog člana KZ F BiH,
Pa ga sud na osnovu istog Zakonskog propisa uz primjenu člana 26. stav 3. i člana 36. stav 2.  KZ F BiH 

O S U Đ U J E

Na kaznu zatvora u trajanju od 2 (dvije) godine

Na osnovu člana 57. stav 1. KZ F BiH optuženom se u izrečenu kaznu ima uračunati vrijeme koje je proveo u pritvoru u periodu od 22.09.2008.godine do 22.10.2008.godine.
Na osnovu člana 78. stav 1. KZ F BiH od optuženog se trajno oduzima pištolj marke „CZ“ cal 7,65 mm model 70, serijskog broja K-342784 sa  okvirom za municiju sa 6 komada streljiva istog kalibra.

Na osnovu člana 202. stav 1. ZKP F BiH optuženi je dužan da nadoknadi troškove krivičnog postupka čiju će visinu sud utvrditi posebnim rješenjem, te da na ime paušala plati 200,00 KM.

Na osnovu člana 212. stav 3. ZKP F BiH oštećenoj Vučić Mariji djelimično se dosuđuje imovinskopravni zahtjev u iznosu od 1.954,00 KM na ime troškova sahrane, a u preostalom dijelu imovinskopravnog zahtjeva oštećena se upučuje na parnični postupak.
Na osnovu iste zakonske odredbe oštećeni Vučić Miro i Vučić Ljubica sa imovinskopravnim zahtjev u cijelosti se upučuju na parnični postupak.

